Nûçeyên Hackney Homes

Sibat û Adar 2011 
Roja Tevlêbûnê
· Îlham bigirin
· Tev lê bibin
· Di jîyana xwe û kesên din de guhertinekê pêk bînin
Şemî, 5 Adar 2011

10.00 – 14.00
Assembly Rooms,

Hackney Town Hall

Bila tevlêbûna li sîteya we yek ji biryarên we yên Sala Nuh be!

Hun qet meraq dikin ku çawa li gel niştecîhên din tev lê bibin ku sîteya xwe bikin cîhekî çêtir ê jîyanê? Ev dikane her tiştek be, ji sazkirina latekî fêkî û sebze, tevlêbûna klubeke firavînê ji bo kal û pîran heta klubeke ciwana a nuh, klubeke xwarin pijandinê, sazkirina sibehên qehwê yan tevlêbûna Komela Niştecîh û Kirêdar (KNN) a sîteya xwe. 

Heke hun ji xwe çalak bin, wê gavê jî werin û bi tecribeyên xwe îlhamê bidin kesên din û çalakîyên din ên ku hun kanin tev lê bibin hîn bibin. Hun kanin bibînin ku li Hackney ji bo van kesan çi peyde dibe:

• Ciwanên bin 18 salî
• Niştecîhên kal û pîr û kêmendam (seqet)
• Komên spesîfîk ên herêmê yên wek Tirk, Kêmendam û Afrîkîyên Karayîbî
Hun kanin tev li komên xebatê yên rojê bibin, bibînin ku çawa tev li perwerdeya kar a BÊPERE bibin, da ku ji bo pêşdexistina jîrektîyên we alîkarîya we bike. Gelek derfet ê hebin ku bi niştecîhên Hackney re bipeyivin ku bibînin ku li sîteya wan çi pêk tê û her weha hinek şabûnîyên sivik ên komên herêmê.

Li gel cîran, heval an jî zarokên xwe werin. Ji derfeta tevlêbûnê nemînin!

.

Hun her weha kanin ji bo serketîyên Xelatên Niştecîhan deng jî bidin.
Kombûnên Xebatê yên rojê:

Kombûna Xebatê Yek: Dixwazim tev lê bibim, lê nizanim çawa?

Bi niştecîhên ku komên niştecîhên ciwan an kal û pîr saz kirine re bipeyivin, hîn bibin ku niştecîhên ku bi kar û lênêrîna zarokan têrmijûl kin û zimanê wan ê yekem ne Îngilîzî ye çawa tev lê bikin.

Kombûna Xebatê Du: Ji xwe tev lê bûme, lê dixwazim hinek ramanên teze bisitînim?

Ji KKN û niştecîhên ku ramanên nuh û bi kelecan ên wek projeyên baxçevanîyê, klubên pijandinê li sîteyan û klubên huner û destkarîyê diceribînin, agahîyê bistînin. Bi ramanên xwe werin û wan bi her kesekî din re gotûbêj bikin.
.

Kombûna Xebatê Sê: Berê çûmê, min kiriye, hun kanin ji min re çi bibêjin?

Heke hun his dikin ku we berê gişt kiriye û ku hun dixwazin bibînin ku wekî din çi peyde dibe, çima nebînin ku çi derfetên nuh peyde dibin? Wek, Panela Çavdêrîyê ji bo çavdêrîya performansa Hackney Homes. Hun her weha kanin li ser derfetên perwerdeya kar û avakarîyê yên ku peyde dibin jî agahîyê bisitînin.

Niqniqok û çalakîyên zarokan ê hebin.

Hun kanin bi van awayan xwe ji bo hatinê bidin qeydkirin:

• Telefon bikin bo 020 8356 3527 / 2066

• Email bo housingeditor@hackneyhomes.org.uk

• Li Facebook li vir xwe qeyd bikin ‘Hackney Homes Get Involved’

Ji bo bêtir agahîyê li websîteya Hackney Homes binêrin:
www.hackneyhomes.org.uk
Rûpel Du
Dixwazin hîn bibin ku dîzayn çawa kane alîkarîyê bike ku sîteya xwe ewletir bikin?
We zanîbû ku Polîs, Hackney Homes û Şaredarîya Hackney ji bo ewletirkirina jîyana li taxa we pev re xebatê dikin? Sazkirina derdorê, ronî kirin û heta bend û caxên dora hewş û baxçeyan jî gişt bandorê li ewlehîya herêmê dikin. Sean Whelan Polîs ê ji bo Hackney Homes tayînkirî yê roja 9 Adar 2011an li City Edge, Mare Street, raman û tecrubeyên xwe yên ku ev çawa dixebite bi we re parva bike. Dê dahnê sibehê û yê piştî nîvroj hebe ku hun tev lê bibin. Heke hun dixwazin werin, ji kerema xwe telefonî vir bikin: 020 8356 1911.

Hun li ser projeyeke xwedîtîya parvekirî difikirin?

Şaredarîya Hackney xizmeteke nuh pêşkêş kiriye ku şêwirdarîya wan niştecîhan bike ku dixwazin bi rêya projeyên xwedîtîya parvekirî (hevpar) xanîyekî bikirin.

Xizmeta nuh ê ji bo projeyên ku ji bo kirêdarên Şaredarîyê û komelên xanî,  karmendên sereke û kirîyarên din ên cara yekem ku nikanin xanîyekî sererast bikirin, rêberîyê bike, da ku pêlikeke dirênceka xwedîtîya xanî hilkişin. 

Xanîyên nuhavakirî yan cara dudan firotî bi awayekî beşek kirîn, beşek kirê ji bo hejmarek komelên xanî yên ku li navçeyê xebatê dikin peyde dibin. Ew di rûpelên Xwedîtîya Xanî yên websîteya Şaredarîyê de bi hûrgilî tên dayin (li jêr binêrin).

Divê niştecîh xwe berê li xizmeta Bijartekên Xanî ya seranserî Londonê qeyd bikin ku kanibin ji bo yek ji van projeyan serîlêdanê bikin: www.housingoptions.co.uk. Heke hun dixwazin xanîyê xwe yê şaredarîyê li gora projeya Mafê Kirînê bikirin, ji kerema xwe biçin: www.hackneyhomes.org.uk/hhs--right-to-buy 
Ji bo bêtir agahîya li ser xwedîtîya hevpar û projeyên xanî yên navîn, li gel Ella Saimbi li 020 8356 8071 têkilî çêkin, an jî biçin rûpelên webê yên Xwedîtîya Xanî li www.hackney.gov.uk/h-homebuy 
Baxçevan û ciwan ji bo festîvala daran kûr dikolin
Ciwanên ji Xwendegeha Simon Marks Jewish Primary li Stoke

Newington li gel baxçevanên Hackney Homes bûn tîmek ku li Nelson Mandela Estate, Cazenove Road wek beşekeTu B’shvat, Sala Nuh a Daran a Cihûdan komek dar biçînin. Endamên Encumana Herêmê Linda Kelly û Rita Krishna jî li gel mamoste û niştecîhên herêmê tev lê bûn.

Christophe Tabi, Serokê Demî yê Hawirdora Sîteyê yê Hackney Homes wisa digot: “Îsal, em plan dikin ku bêtirî 800 daran li sîteyên xwe biçînin. Dar alîkarîya jîndar kirina sîteyê dikin û ji ber ku bêtir çivîk û jîyana bejî dikişînin, hawirdorê dewlemend dikin.”

Rûpel Sê
We zanîbû ku li Hackney li dora 8.000 xwedî-lease hene?

Ev rûpel ji bo nûçe û agahîyên ji bo xwedî-lease û xwedîmilkan hatiye veqetandin.

Dixwazin xanîyê xwe bifiroşin?

Beşeke sazkirina firotina xanîyê xwe li bazara vekirî pêwîst dike ku parêzerê we ji Xwedîyê Xanî ‘Peymaneke Tapûyê’ bisitîne. Heke ji we re Peymaneke Tapûyê yan jî ji bo firotina milkê we alîkarî pêwîst be, ji kerema xwe li gel Tîma Xwedî-Lease û Mafê Kirînê li 0208 356 2100 têkilî çêkin.

Mijûlbûna bi Xumamê
We zanîbû ku xumam (kondensasyon) li KY bandorê li gelek xanîyan dike?

Li jêr hinek temî hene ku hun çawa dikanin li mala xwe pêşî li vê bigirin.

Ji ku tê? Hewaya ku em bêhn didin, girêdayî dereceya xwe, dikane miqdarên guhertî yên keldûmana avê bihundirîne. Heke hewa germ a bi rewa li rûyekî sar ê wek cam an dîwarê derve bikeve û lê sar bibe, ew nema dikane heman miqdara keldûmana avê hilgire. Rewaya li hewa vediguhere bo dilopên piçûk ên avê û li rûyên sar kom dibe, ji vê re xumam (kondensasyon) tê gotin
.

Ev yek rê li ber pirsgirêkên wek qilêr û kufikê vedike; ew jî kanin zirarê bidin kaxeta dîwêr, rûyên dîwêr, çarçovên paceyan, mobîlye û kincan.

Sporên hûrik ên ku ev kufik pêk tîne û hejmarên mezin ên kurmîkên hûrik ên tozê, ji ber rewşa bi rewa (nêm), bi xwe jî kanin rîska nexweşîyên wek astim û bronşîtê pêk bînin.

Herêmên herî hestyar (hesas) metbax û serşok in, li wê derê miqdareke mezin a rewayê pêk tê; mînak, serşok/metbax an jî rûyên sar ên odeyên din ku rewa dikane biçê.

Agahîyên girîng ên kêmkirina xumamê:
• Devê taweyan binixumînin û bila ev di çaydanan de berkelî nemîne
• Kincên şuştî li derve zuha bikin
• Qulikên hewadarîyê yên paceyan vekin
• Dema ku bi kar tînin ekstraktorên metbax û serşokan vekin
• Bila cîh hebe ku hewa li dora mobîlyeyên we bigere
• Hewadarîyên daîmî nexetimînin
Berî ku hun wek xwedî-lease xanî bi kirê bidin divê hun çi bikin
Dê haya we jê hebe ku hun kanin xwek xwedî-lease xanîyê xwe bidin kirê. Heke hun biryarê bidin ku xanîyê xwe bidin kirê, divê hun haya Hackney Homes jê çêkin ku kirêdayinê qeyd bike û kopîyeke peymana kirêdarîyê bide.
Lease’a we pêwîst dike ku heke hun bi xwe bidin kirê, divê hun di nav çar hefteyên kirêdayinê de haya me jê çêkin. Heke hun bixwazin bêtirî 12 mehan bidin kirê, divê kirêdarê we bi xwedîyê xanî re ‘Peymaneke Tapûyê’ saz bike. Peymaneke Tapûyê lihevkirinek qanûnî ye ku alîyên wê qebûl dikin ku hinek şerd û mercan bi cîh bînin.

Ji bo bêtir agahîya li ser kirêdayinê, ji kerema xwe telefon bikin: 020 8356 2100.

Rûpel Pênc
60 Sanîye li gel…

Shanaz Ali Projeya Têkildarîya Ciwanan
(YEP) Koordinator, Rising Tide

Wek Rising Tide rola we çi ye?

Em armanc dikin ku desthilatîyê bidin ciwanan û wan tev li karûbarên herêma wan bikin. Pênc komîteyên aktîv hene ku bi rêzdarî hevdîtinê pêk tînin, ji bo fonan serîlêdanê dikin û nêrînên xwe li civînên komela kirêdar û niştecîh, forumên ciwanên taxê û Parlamenta Ciwanan dîyar dikin.

Hun di destpêkê de çawa tev lê bûn?

Dema ku ez 16 salî bûm, min li gel Unîversîteya Havînî ya Hackney dest bi karên dilxwazî kir. Di demeke kurt de ez lê hay bûm ku ez bi xebata li gel ciwanan coş dibûm û min xwest ku ez di sektora dilxwazîyê de karekî bikim
.

Temî/Şîretên ji bo Ciwanan?

Çalak bin, derfetên ku ji we re peyde dibin bi kar bînin. Li Hackney gelek alîkarî û piştevanî peyde dibe. 

Mirov çawa li ser Rising Tide agahîyê peyde dike?

Biçin www.rising-tide.co.uk an jî telefon bikin 020 8986 3232.

Discover Young Hackney Li seranserî Sibata 2011an, Discover Young Hackney (Vedîtina Hackneya Ciwan) ê derfetê bide ciwanan ku jîrektîyan hîn bibin, jîrektîyên xwe raber bikin an jî hema tenê tiştekî nuh biceribînin. Festîval ji 4 heta 28ê Sibata 2011an dom dike û ew ê huner û çanda herî baş a ciwanên navçeyê raber bike. Hun kanin tev li her tiştekî ji hevpeyvînên gelêrî heta dans û komxebatên şanoyî bibin. Ji bo bêtir agahîyê biçin
 www.discoveryounghackney.com
Agahîya Nûjen li ser Lîstikên Olîmpîk û Paralîmpîk
Lîstikên Serdema Nuh bernameyeke spora kêfê ye ku ji bo hemû niştecîhên Hackney yên 50 salî yan meztir vekirî ye. Armanca lîstikan teşwîkkirina kal û pîran bo sporên nuh e, wek tîr, avjenî, arobîk û tîrik. Çalakî yê li navendên demxweşîyê yên cîhêreng li Hackney pêk werin.
Lîstikên Serdema Nuh sîstemeke kesanî ya herî baş bi kar tîne ku her kes bi awayekî wek hev pêşbazîyê dike, da ku skorên xwe bi xwe pêşde bixin. 

Christina Roberts, ji Homerton ku  60+ salî ye, wisa digot: “Egzersîz baş e, dike ku meriv xwe baş his bike. Min xwe ji bo Lîstikên Serdema Nuh daye qeydkirin û hêvî dikim ku ez bijûntir û bêtir aktîv bibim. Ez dixwazim di fînalan de cîh bisitînim.”

Çawa tev lê bibim?

Ji bo veqetandina cîhekî li Lîstikên Serdema Nuh ji kerema xwe telefon bikin bo xeta veqetandinê li 020 8356 4100 an jî ji bo bêtir agahîya çalakîyên ji bo kal û pîrên li Hackney, ji kerema xwe li gel Tîma Çavkanîyên Civakî têkilî çêkin 020 7275 7092.

Gotina xwe li ser Baca Kirêdar bikin
Baca Kirêdar di 1991an de dest pê kir û kane ji alîyê Komelên Kirêdar û Niştecîhan ve (KKN) ji bo alavên wek makîna fotokopî, komputer an alavên metbaxê bê bikaranîn. Ew her weha kane ji bo mesrefên birêvebirîyê jî bê bikaranîn, çalakîyên wek gerên rojê û partî/çalakîyên li sîteyê. Heke hun KNN’yeke avakirî bin an ku hun dixwazin komekê bidin destpêkirin, hun kanin ji bo Granta Baca Kirêdar (Tenants Levy Grant) serî lê bidin.

Nuha Baca Kirêdar tê pêşçavkirin, da ku bibînin ku niştecîh çawa kanin bêtir fonan bi dest bixin û ku biryarên fonan çawa tên dayin.

Heke hun dixwazin tev li pêşçavkirinê bibin an nêrînên we hebin, ji kerema xwe berî dawîya Nîsanê li gel Faisal Pirbhai, Birêvebirê Tevlêbûna Niştecîh bi email têkilî çêkin getinvolved@hackneyhomes.org.uk an jî telefon bikin 020 8356 7845.

Rûpel Şeş
Kursên bêpere yên baxçevanîyê ji bo 18-25 salîyan. Hun bêkar û 18-25 salî ne? Hun dixwazin jîrektîyên pratîk ên baxçevanîyê hîn bibin? Wild Place Your Space di Nîsana 2011’an de kurseke 10 hefte dide destpêkirin, li gel Capel Manor College li  WaterWorks Nature Reserve li Leyton E10. Her hefte rojek e û xwendekarên serketî di Baxçevanîyê de kûalîfîkasyoneke City and Guilds Level 1 disitînin. Ji bo ku cîhekî veqetînin, divê hun formeke qeydê tije bikin û werin hevpeyvîneke nefermî. Telefon bikin bo tîma Wild Place

Your Space li 020 8525 0547 an jî email bişînin bo wildplaceyourspace@rspb.org.uk

Tarîfe: Pasta bi krem û nane
Ji bo 4 kesan
Di 25 deqîqan de amade dibe û tê pijandin
Malzeme
400g makarna
145g polikên qeşagirtî
145g fasûlên hêşîn ên pahn, teva qalik
200ml creme fraiche

300ml vegetable stock

Îsota reş a hûrkirî
30g naneya teze (tenê pel),

qetqetî kirî
Metod

Maqarna di taweke mezin a bi av de bikelînin
2 Deqîqe berî ku maqarna bipije. polik û fasûlan bera nav din û berkelî bihêlin. Wê gavê crème fraîche û vegetable stock jî têxin taweke piçûk û 5 deqîqe li ser agirê sist bihêlin, di nav re li hev bixin û bila nekele. Tahmê bidinê, bila germa wê biçe û nane têxin nav û li hev bixin.

Polik û maqarna dawerivînin û dîsa têxin qoşxanê. Sosa crème fraiche di nav maqarna de li hev bixin û tavilê servîs bikin.

Li gavên hêsan ên ji bo awayekî jîyana bijûn digerin?

Birevin! Werin û tev li dahnên sosyal ên ji bo her temen, awa û kanînê dîzaynkirî bibin. Dahnên li Îngilîstanê dê li van cîhên li navçeyê ji 1 Adar 2011an û pey ve pêk werin. Dahn bi £2.00an in. Hun kanin Sêşeman li Victoria Park an Yekşeman li London Fields birevin.

Ji bo bêtir agahîyê û xwe qeydkirinê, telefon bikin bo 020 8356 4897. 

Rûpel Heft
2011 Serjimêrî – Hackney dijimêre!

Hun kanin ji bo sitendina fonên xizmetên herêmî yên jîyanî alîkarîyê bikin, pirsnameya xwe ya serjimêrîyê tije bikin û di vê Adarê de bişînin. Ji 14 Adar 2011an û pey ve, formên pirsnameya serjimêrîyê dê ji bo her maleke li Hackney bên radestkirin.

Serjimêrî jimartina nifûseke herêmekê ye ku ji deh salan carekê pêk tê. Hikûmet van hejmaran ji bo hesibandina fonên ji bo herêmekê yên rêzeyek xizmetên wek tendurustî, xanî, perwerde, xizmetên Şaredarîyê û Polîs bi kar tîne. Piştî serjimêrîya 2001an, ji ber ku tenê ji %72ê malbatan formên xwe bi şûn ve şandin, navçeyê bi milyonan pound fon wenda kirin, lewra pir girîng e ku hun forma xwe tije bikin û bişînin.

Agahîya ku tê komkirin bi tevayî nehênî ye û rewşa we çi be jî bi tu departmentên hikûmetê yan sazîyan re nayê parvekirin. Ji bo cara yekem, hun her weha kanin pirsnameya xwe li ser înternetê jî tije bikin www.2011.census.gov.uk
Heke li ser tijekirina pirsnameyê pirsên we hebin, gelek alîkarî peyde dibe: 

• Ji 4ê Adarê û pey ve, telefon bikin xeta germ a serjimêrîyê, li wir hun kanin materyalên wergerandî bixwazin, an jî bixwazin ku kesek were mala we. Telefon bikin: 03000 201 101; tekst bişînin vê derê: 1800 1 0300 0201 160

• Biçin websîteya serjimêrîyê www.2011.census.gov.uk

• Şaredarîya Hackney ê her weha dahnên bê randevû jî li cîhên sereke yên gelêrî saz bike ku karmend amade bin ku alîkarî û rêberîyê pêşkêş bikin. Tarîx ê li websîteyê bên daxuyanîkirin (www.hackney.gov.uk) her weha bi rêya posterên li seranserî navçeyê.

GEL 
Serketîyê pêşbazîya Krîsmis (Noel)
Her bijî ji bo Xanim Solier ji Queens Drive, N4 ku 4 bilêtên 
Jack and the Beanstalk li Hackney Empire qezenc kirin. Xanim Solier ji bo pantomîmê wisa digot: “Min pir ji şowê hez kir û her weha hevalên min jî. Pir pêken bû û me demeke xweş derbas kir. Sipas ji bo Hackney Homes ku dîyarîyeke hêja ya Sala Nuh da min.”

Dekorasyona kal û pîran di nav niştecîhên Hackney Homes de gelek mal sala çûyî wek beşeke bernameya dekorasyona malên kal û pîran hatin boyaxkirin. Ev bername ji bo alîkarîya kal û pîran hatiye sazkirin , malên wan bêpere dekore dike û boyaxeke nuh pêşkêş dike, bi hezaran niştecîhan jê fêde dîtine. Xanim Gibsona niştecîha Queensbridge ku mala wê hat dekorekirin û şaşmayî bû, wisa digot, “Pir kêfa min hat ku min selika Krîsmis sitend û pir sipasdar bûm, şaş mam.”

Niştecîh kanin ji bo Bernameya Dekorasyona Kal û Pîr û Kêmendaman a 2011an serî lê bidin, li ofîsa taxê ya herêma xwe an telefon bikin bo Florence

Sinclair li 020 8356 3705.

Rûpel Heşt
Rûmetdayina Kralîçeyê bo Niştecîhan
Sala Nuh ji bo du niştecîhên Hackney Homes ji Kralîçeyê surprîz hatin. Rupert Tyson, kirêdarek û Serokê Desteya Birêvebir a Hackney Homes ji 2007an û vir de ji bo xizmetên xanî li Hackneyê xelata MBE sitend. Tevlêbûna wî ya bo mijarên xanî ji 80an û vir de ye, wê demê birêbebirê sîteyeke li Clapton bû, xizmetên jîyanî ji bo niştecîhan pêşkêş dikirin. Ji bo serketinên wî her bijî ji Rupert re.

Gordon Bell, kirêdar, di 2001ê de endamê rûmetê yê Navçeyê û Alîkarê Serokê Panela Kirêdar û Niştecîhan a Stamford Hill bêtirî 50 salan e ku aktîvîstekî Hackney e. Gordon di peydekirina perwerdeya pêwîstîyên taybetî li xwendegehên Hackney û çêtirkirina jîyanên kal û pîr û kêmendaman (seqet) de gelek xebatên girîng kirine, ên wek peydekirina tesîsan û piştevanîyê. Her bijî Gordon.

Hem Rupert û hem jî Gordon ê di Sibata 2011an de Kralîçeyê bibînin ku payeya xwe bisitînin.
Germkera Zivistanê bişirîn û kenek anî
Niştecîhên Hackney Homes ên ser 55 salî di Çileyê Paşîn de bi hejmarên mezin hatin çalakîyeke bi taybetî ji bo wan. Bêtirî 20 desgehan her tewre agahîya li ser germbûnê, ji fatoreyan pere teserûf kirinê, bijûn û zindî mayinê û her weha agahîya li ser xizmetê ku li seranserî navçeyê peyde dibin, pêşkêş dikirin.

Niştecîh bi tevlêbûna bijûnîya Zumba coş bûn, bi Tîma Olîmpîk a Hackney a 2012an re lîstin û mesajên pesindarîyê sitenidn. 

Pevguherîna bisîkletajoyan 

Ji bernameya pevguherîna bisîkletajoyan di navbera klubên bisîkletaoyan ên  Ûganda û Hackney de, birêvebir û sermamosteyê kluba Hackney çû Ûgandayê ku berî bernameya pevguherîna ciwanan di navbera Hackney û Ûgandayê de rewşê hîn bibin.

Bernameya pevguherînê armanc dike ku li Ûgandayê bisîklet û sporê teşwîk bike, ji wan re perwerdeya tamîr û lênêrîna bisîkletan, alîkarîya pêşîn û jîrektîyên din li gel serdaneke Londonê ji bo Lîstikên 2012an pêşkêş dike.

Ji bo bêtir agahîyê li gel Keir Apperley li Kluba Bisîkletê ya Hackney bi email keir@cyclingclubhackney.co.uk têkilî çêkin.
Baş bixwin, bêtir tev bigerin, dirêjtir bijîn Bernameya Guherîn ji bo Jîyanê ya NHS gelek agahî, tarîfe û lîstikan dide ku ji bo bêtir bijûnî û bêtir çalakbûna hemû temenan bibe alîkar. Ji bo ramanên nuh ên bi kêf ên pêkanîna guhertinên bijûn tev li Your Great Swapathon bibin. Ev ramaneke nuh e ku nêrînên we yên li ser tercîhên we yên heroj biguherînin. Lewra ji dewsa wî kîsikê krîspan, çima mûzekê nakin niqniqok û li otobusekê siwar nabin û nameşin bo kar an xwendegehê. Binêrin ku hun kanin di rojekê de çend guhertinan çêkin û xwe çêtir his bikin! Biçin www.swapathon.co.uk ku plana xwe ya swapathon a kesani bisitînin.
Rûpel Neh
Sînemaya Rio fîlmên ji sîteyên Hackney pêşwazî dike
30 ciwanên ji Fellows Court û Fawcett Estate li Hackney wek beşeke kanala Vîzyona Sîteyê a televîzyona Ciwanan bi xwe film kişandin. Vîzyona Sîteyê ji alîyê Chocolate Films ve bi hevkarîya Hackney Homes, Space, Elevate@ Skyway, û Kluba Ciwanan a Fellows Court ku ji alîyê Xizmeta Ciwanên Hackney ve tê birêvebirin, hat pêkanîn.

Di çend mehên çûyî de, ciwanan bi hevkarîya  fîlmçêkerên ji Chocolate Films şeş weşanên li ser mijarên herêmî der hênan, fîlm kirin û edît kirin. Fîlm ji dokumenterên li ser hûnanê heta nijde û tundûtûjîyê diguherin.

Birêvebira Projeyê Ana Tovey wisa digot, “Me bernamên ku çêkirine û awayê ku hînî teknolojîya jîndar bûne bi rastî jî ecibandin.”

Hinek şîroveyên ciwanan wisa bûn, “Ez bi kêf bûm ku hîn dibûm ku çawa bibim dîrektorekî baş”, “Ew alîkarîya min dike ku tiştên xerab ên wek gera bi nijdeyan re nekim; min ji belayê dûr dihêle.”

Vezîvirandin (recycling) bikin biryara îsal!

We zanîbû ku hun kanin kartonan, kartonên şîr û fêkî jî (Tetra

Pack) vezîvirînin, li gel konteynerên margarînê, tasikên qeşamokê, qutîkên mast û pûnetên fêkî? Heke qutîkeke we ya kesk tunebe, telefonî Şaredarîyê bikin 020 8356 6688 an jî email bişînin recycling@hackney.gov.uk Her weha hîn bibin ku hun kanin xwarina xwe ya avêtî li sîteyê vezîvirînin û bi xwe jî alîkarîya hawirdorê bikin.

Ji bo deynê Serê Salê alîkarîya niştecîhan
12 niştecîhên Hackney Homes vê nêzîkê tev li dahnekî şêwirdarîya peran bûn, di Çileyê Pêşîn de ji alîyê East London Financial Inclusion (ELFI) ve li Mount Pleasant Lane, E5. Ev kurs beşeke bernameya perwerdeya niştecîh e ku ji sala çûyî ve birêve diçe.

Kursa ku ji alîyê niştecîhan ve baş hat dîtin, li ser pêşanîyên serfkirinê, birêvebirina deyn û plankirina serfkirinê û di dewra Krîsmis de bû. Kursê her weha hay ji awayên cuda yên deyndêran, nisbetên faîzê kir ku heke niştecîh biryara deynkirinê bidin, ji wan dûr bisekinin. Ji bo bêtir agahîya li ser bernameya perwerdê ji bo niştecîhan, li gel Tevlêbûna Niştecîh li 020 356 7845 têkilî çêkin.

Derbasbûna Televîzyona Dîjîtal Agahîya Nûjen a 2012an
Ji 2009an û vir de, Hackney Homes bernameyekê birêve dibe ku li blokên bêtirî du qatan û şeş xanîyan sîstemeke nuh a antêna hevpar saz bike. Derbasbûna Televîzyona Dîjîtal polîtîkaya Hikûmetê ye û divê em bernameyê berî 2012an biqedînin. Çer ku we nameya daxuyanîyê sitend, pir girîng e ku hun telefonî Avonline, şirîkeya sazkirinê bikin li 0800 694 0319, da ku hun kanibin randevûyeke musaît ji bo sazkirinê veqetînin.

Kirêdarên ku bandor lê dibe, dê bihayekî nuh ê xizmetê li kirêya wan a heftane zêde bibe,  £0.81. Ev bihayê sazkirina antêna hevpar ê li dor 8½ salan bajo, wê gavê mesref ê gişt hatibe dayin. Piíştî ku biqede wê ji xwedî-lease’an re fatoreyeke li dor £360an bê şandin ku di nav 12 mehan de bidin, an jî heke fatore di nav şeş hefteyên fatorê de bê dayin, ew ê %5 kêm bidin. Komelên Kirêdar û NIştecîh ku bixwazin dahnekî bê randevû yê agahîya niştecîh li sîteya xwe saz bikin, divê email bişînin bo digitalswitchover2012@ hackneyhomes.org.uk

Ji bo bêtir agahîyê, biçin ofîsa taxê ya herêma xwe, li wê derê belavokên agahîyê peyde dibin, an jî email bişînin bo digitalswitchover2012@ hackneyhomes.org.uk

Çer ku we nameya daxuyanîyê sitend, pir girîng e ku hun telefonî Avonline, şirîkeya sazkirinê bikin: 0800 694 0319
Sîgorteya malê – hun sîgortekirî ne?

Hackney Homes temî dike ku hemû niştecîh sîgorteya hûrmûrên malê bibin. Ev ê ji bo wendabûn an zirara li TV, xalîçe, mobîlye, kinc û wekî din hûrmûrên nav malê we sîgorte bike. Ji bo ku serê meriv rihet be, sîgorteya hûrmûrên malê ji her hefte £1.35 dest pê dike.

Ji bo kirêdarên bêtirî 60 salî, teqsît ji her hefte £0.90 dest pê dikin.

Miqdarên sîgortekirî ji £6,000an heta £35,000’an peyde dibin; hemû miqdar, şerd û merc di pakêteke agahîyê de tên dîyarkirin.

Ji bo bêtir agahîya li ser sîgorteya hûrmûrên malê, çawa serî lê bidin û formeke serîlêdanê, biçin www.hackneyhomes.org.uk/hhs-home-insurance

Rûpel Yazdeh
Bibîranîn: Kesekî ku hun napên, nexin mala xwe
Polîs temî li Hackney Homes kiriye ku kesên krîmînal xwe wek karmendên Şaredarîyê didin nîşandan û dikevin malan ku dizîyê bikin. Ji kerema xwe bizanibin ku divê hun nehêlin ku kesek têkeve mala we, tenê heke berê haya we jê hatibe kirin ku kar ê lê bê kirin, wan têxin hundir. Heke hun şik bikin, telefon bikin bo Navenda Têkilîyê ya Hackney Homes li 020 8356 3691 an jî ofîsa taxê ya herêma xwe, em kanin hûrgilîyên wan kontrol bikin.

Ravekirina Pêşniyara Herêma we
Di mehên çûyî de, Hackney Homes ji bo niştecîhan pêşniyareke herêmî pêk tîne. Di nav vê pêşniyara herêmî de qadên pêşanîyê hene, ku heke hun kirêdarên şaredarîyê bin, hun li kîjan sîte yan cadeya Hackney rûnin jî, em ê soz bidin ku ji we re pêşkêş bikin.

We ji me re got ku çi ji bo we girîng e û me ew ji bo pêkanîna pêşniyara herêmî bi kar anî. Qadên ji bo we girîng ev in:
1. Zûtir û bêtir pêbawer bersivkirina tamîran
2. Hawirdoreke paqijtir û xweştir
3. Zûtir û bêtir pêbawer bersivkirina şêlên antîsosyal
Ji bo bîchkirina bersivkirina pêwîstîyên we, em ê Paneleke Çavdêrîya Kirêdar saz bikin; ew ê bi rêzdarî bicive û çavdêrîyê bike ku Hackney Homes di van qadên pêşanîyê de çawa performans dike. Hun kanin tev li Panela Çavdêrîyê bibin, bi telefonê 020 8356 7845 an bi email getinvolved@hackneyhomes.org.uk
Ev pêşniyara herêmî bi taybetî li ser wê ye ku ji bo we çi girîng e. Hackney

Homes rêzeyek standardên xizmetê heye ku agahîyê dide ku hun kanin çi ji Hackney Homes bipên. Rêzeyek fireh a qadan di nav de ye, nirxa pere, hun agahdar kirin û tevlêbûn. Hun kanin lîsteke giştî ya van li websîteya Hackney Homes bibînin: www. hackneyhomes.org.uk

Heke hun dixwazin li ser vê pêşniyarê şûnve agahîyê bidin, ji kerema xwe bi email bi me re têkilî çêkin: getinvolved@hackneyhomes.org.uk
Rûpel Dozdeh
Gelek awa hene ku hun bi me re têkilî çêkin … 

Telefon bikin an jî biçin Ofîsên me yên Taxê:

Bakurê Rojhilat (Stamford Hill)

Clock House, 149 Stamford Hill,

London N16 5LG

Telefon: 020 8356 6500

Nightingale Estate Office

20 Olympus Square, London E5 8PL

Telefon: 020 8356 1914

Bakurê Rojava (Stoke Newington)

Stoke Newington Municipal Offices,

Stoke Newington Church Street,

London N16 0JR

Telefon: 020 8356 6100

Homerton

92 Well Street, London E9 7JA

Telefon: 020 8356 7800

De Beauvoir & Queensbridge

31 De Beauvoir Road, London N1 5SJ

Telefon: 020 8356 6600

Shoreditch

1 Cropley Street, London N1 7PT

Telefon: 020 8356 6705

Whiston Road

2 Whiston Road, London E2 8BW

Telefon: 020 8356 1731

Lêpirsînên xwedî-lease û xwedîmilkan
298 Mare Street, London E8 1HE

Telefon: 020 8356 2100

Email:

leaseholders@hackneyhomes.org.uk

service.charges@hackneyhomes.org.uk

major.works@hackneyhomes.org.uk

Tamîrekê Rapor Bikin
Telefon: 020 8356 3691

Email: RepairsRCC@hackneyhomes.org.uk

Li ser înternetê www.hackneyhomes.org.uk/ h-housecall.htm

Pesnê me bidin an gilîyê me bikin
Telefon: 020 8356 5022

Faks: 020 8356 5091

Email: housing.complaints@hackneyhomes.org.uk

Înternet: www.hackneyhomes.org.uk/hc-complaints.htm

Tundûtûjîya nav malê yan sûcê nefretê
Telefon: 020 8356 4459 an Hejmara Telefonê 0800 056 0905

Hejmarên telefonên din ên kêrhatî
Raporkirina dengezarîyê: 020 8356 4455

Avêtîyên (çop) gir/paqijîya kuçê: 020 8356 6688

Vezîvirandin (Recycling): 020 8356 6688

Alîkarîya kirêya xanî û baca şaredarîyê: 020 8356 3807

Lêpirsînên baca şaredarîyê: 020 8356 3154

Paqijîya Sîteyê û Lênêrîna Zemînê: 020 8356 1722

Tîma Tevgerîna Xanî: 020 8356 5765

Ronîkirina kuçeyan: 020 8356 2897

Destûrên parkkirina li kuçê: 020 8356 8877

(ji bo destûrên parkkirina sîteyê li gel Ofîsa Taxa xwe têkilî çêkin)

Xizmeta Pêweng û Lêanînan: 020 8356 6262

Projeya Serde Girtinê: 020 8356 3333

